
KOMUNIKATË PËR SHTYP 
 

Shtetet e Bashkuara dhe Instituti Shoqëria e hapur i bashkojnë 
forcat për ndërtimin e qendrës së re të OJQ-ve në Prilep 
 
 
Qendra për përkrahjen e OJQ-ve në Prilep e ka hapur objektin e saj të ri më 7 shkurt, i cili 
pjesërisht është ndërtuar nga populli amerikan përmes Agjencisë së Shteteve të Bashkuara për 
zhvillim ndërkombëtar (USAID), që është pjesë e përfaqësisë diplomatike të SHBA-ve në 
Maqedoni. Ky projekt është realizuar në bashkëpunim me Fondacionin Instituti Shoqëria e 
hapur - Maqedoni dhe Komuna e Prilepit.  
 
"Kjo qendër e siguron vendtakimin për qytetarët e interesuar për pjesëmarrje në vendim-marrjen 
lokale, me qëllim që t'i trajtojnë së bashku çështjet e bashkësisë", është shprehur Michael Eddy, 
Drejtor i sektorit të USAID-it për demokraci dhe qeverisje lokale, duke shtuar se "decentralizimi i 
suksesshëm parasheh që qytetarët të kenë rolin e tyre, dhe pushteti lokal të jetë përgjegjës. 
Këto dy gjëra mund t'i shoh këtu, dhe kjo është arsyeja që USAID është krenar që e ka 
përkrahur ndërtimin e Qendrës për përkrahjen e OJQ-ve në Prilep".  
 
Komuna e Prilepit ka aplikuar në Fondin për udhëheqje të mirë komunale, në suazat e Projektit 
të USAID-it për decentralizim, me projektin për meremetimin e Qendrës për përkrahjen e OJQ-
ve. Këto mjete dedikohen për përkrahjen e komunave të Maqedonisë, përmes projekteve për 
përmirësime në bashkësi, të lidhura me ingjerencat e reja të cilat rrjedhin nga decentralizimi. 
Qendra e re është ndërtuar në tokën nën pronësinë publike, ku paraprakisht është gjendur një 
objekt i braktisur. Qendra për përkrahjen e OJQ-ve në Prilep ka vepruar më tepër se pesë vite, 
me qëllim të zhvillimit dhe avancimit të lidhjeve të shoqërisë civile me pushtetin lokal dhe 
sektorin joqeveritar. Ndërtesa e re do të shfrytëzohet nga OJQ-të e rajonit të Prilepit për 
mbajtjen e takimeve, punëtorive, dhe seminareve mbi çështjet me rëndësi lokale.  
 
 
 
SHËNIM PËR REDAKTORËT: 
Që nga viti 1993, populli amerikan ka investuar më tepër se 450 milionë dollarë amerikanë në 
Maqedoni përmes USAID-it. Momentalisht në zbatim e sipër janë mbi 20 projekte me vlerë prej 
30 milionë dollarëve në vjet. Këto projekte kanë për qëllim ta ndihmojnë tranzicionin e 
Maqedonisë drejt ekonomisë së tregut, dhe demokracisë multietnike. Ato përfshijnë nisma për 
përshpejtimin e rritjes ekonomike, zhvillimin e institucioneve demokratike, dhe arsimimin e 
qytetarëve për ekonomi moderne. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/  


